
MØTEprotokoll.

Planutval
Møtestad:
Kommunehuset, Storebø



Møtedato:
09.05.2006
Kl: 15.15

Tilstades på møtet:

	Medlemar:
	Helge Andre Njåstad,    Edvard Melingen, Birthe Taranger, Jane Stangeland og Edvard Johannes Stangeland

	Forfall:
	Anne Marie Otterå Halstensen og Christian Halstensen  

	Varamedlemar:
	Jostein Blænes  

	Frå adm. (evt. andre):
	Bjørn Wefring, planrådgjevar  

	
	

	Innkalling:
	Ingen merknader  

	Merknader:
	Ingen merknader  

	Handsama saker:
	Saksnummer: 0044/06 – t.o.m. 0060/06  


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 09.05.2006

_____________________            ________________________      _____________________

Helge Andre Njåstad


  Edvard Melingen

        Birthe Taranger

Leiar

_____________________            ________________________      _____________________

Jane Stangeland


  Edvard J. Stangeland
        Jostein Blænes

0044/06

GODKJENNING AV MØTEBOK  FRÅ MØTE 05.04.2006 

Vedtak:

Møteboka frå møte i planutvalet 05.04.2006 vert godkjent slik ho ligg føre.  
0045/06

REFERATSAKER 

Vedtak:

Vert lagt ved møteboka.

  
0046/06

SØKNAD OM KONSESJON OM OPPTAK AV SKJELSAND I AUSTEVOLL KOMMUNE 

Handsaming: 

Edvard Melingen vart av planutvalet erklært utgild ved handsaming av saka.  
Vedtak:

Austevoll kommune har vurdert spørsmålet om dispensasjon frå plan- og bygningslova § 7 og finn etter ei samla vurdering ikkje grunnlag for å gå inn for dispensasjon for opptak av skjelsand vest for Hundvåkøy.

Austevoll kommune viser i det høve til gjeldande kommuneplan, der det omsøkte skjelsandopptaket er plassert i eit akvakulturområde etter kommuneplanen.  Det er og registerte kast- og låssetjingsstader i området og gyteplasser for villfisk.

Det ligg og føre planar om oppdrettslokalitet av torsk i det aktuelle området.  
Austevoll kommune har vurdert ulempene er større enn fordelande ved å gje konsesjon og kan såleis ikkje gå inn for at det vert gjeve konsesjon for opptak av  skjelsand vest for Hundvåkøy, og viser til vedtak i formannskapssak 092/05.

0047/06

SØKNAD OM KONSESJON FOR OPPTAK AV SKJELSAND I AUSTEVOLL KOMMUNE 

Vedtak:

Austevoll kommune har vurdert spørsmålet om dispensasjon frå plan- og bygningslova § 7 og finn etter ei samla vurdering ikkje grunnlag for å gå inn for dispensasjon for opptak av skjelsand ved Slåtterøy.

Austevoll kommune viser i det høve til gjeldande kommuneplan, der det omsøkte skjelsandopptaket er plassert i ein fiske og naturområde etter kommuneplanen.  I fiske og naturområdet er det i kommuneplanen uttrykkjeleg er slege fast at det ikkje skal førekoma skjelsandopptak   Det er og fare for at det kan oppstå interessekonflikt mellom fiskeri og sandopptak.

Austevoll kommune har og vurdert det slik at ulempene ved å gje konsesjon er større enn fordelande og kan såleis ikkje gå inn for at det vert gjeve konsesjon for opptak av skjelsand ved Slåtterøy, og viser til vedtak i formannskapssak 101/05.

0048/06

GNR. 44, BNR 77, BJÅNES.  SØKNAD OM MINDRE VESENTLEG REGULERINGSENDRING. 

Vedtak:

Det faste utvalet for plansaker har vurdert søknaden frå Alf Bjånes,  Storebø, om løyve til å etablera kun 6 bueininger   i 6 rorbuer i stadenfor 12 bueininger som tidlegare omsøkt.  I medhald av plan- og bygningslova § 28-1.2  godkjenner planutvalet søknaden frå Alf Bjånes. Reviderte teikningar og dokumenter for tiltaket skal leverast kommunen før bygging kan starte.

0049/06

GNR.67 BNR. 49/50 MINDRE VESENTLEG REGULERINGSENDRING BEKKJARVIK MARITIME BARNEHAGE.

Vedtak:

Det faste utvalet for plansaker har vurdert søknaden frå Trygge Barnehager AS om ei endring i reguleringsplanen for Bekkjarvik gnr 67/1  . Planutvalet godkjenner ei mindre vesentleg endring i planen der ein del av utbyggingsområdet B-1 får endra føremål frå bustader til barnehage. Tiltakshavar leverer revidert plankart til kommunen etter vedtaket. 

0050/06

GNR.25 BNR.10, KALVE SØKNAD OM KONSESJON VED ERVERV AV FAST EIGEDOM 

Handsaming: 

Framlegg frå SP v/Edvard J. Stangeland:

1. Planutvalet har vurdert konsesjonssøknaden på nytt med innkomne opplysningar, og gjev etter det ei samla vurdering, konsesjon til Svein Isager for erverv av Gnr. 25, bnr. 10 på Kalve som omsøkt.

Konsesjon vert gjeve på vilkår av at kjøpar flyttar til bruket og buset seg der innan 1 år.

2.  I løpet av 5 års perioden kan ikkje kjøpar selja av eigedomen etter § 20 i konsesjonslova.

  
Vedtaket er gjort med heimel i konsesjonslova §§ 1.2 og 8 og rundskriv M-5/2003.

Framlegget vart samrøystes vedteke.

Vedtak:

1. Planutvalet har vurdert konsesjonssøknaden på nytt med innkomne opplysningar, og gjev etter det ei samla vurdering, konsesjon til Svein Isager for erverv av Gnr. 25, bnr. 10 på Kalve som omsøkt.

Konsesjon vert gjeve på vilkår av at kjøpar flyttar til bruket og buset seg der innan 1 år.

2.  I løpet av 5 års perioden kan ikkje kjøpar selja av eigedomen etter § 20 i konsesjonslova.

Vedtaket er gjort med heimel i konsesjonslova §§ 1.2 og 8 og rundskriv M-5/2003.
0051/06

GNR. 37 BNR. 2, AUSTEVOLL, SØKNAD OM FRÅDELING/DISPENSASJON - BUSTAD 

Vedtak:

Planutvalet har vurdert søknaden og finn etter ei heilhetsvurdering å kunna gje samtykke til dispensasjon og frådeling av ein parsell på ca. 6 da til bustad   frå gnr. 37, bnr. 2.

Vedtaket vert gjort med atterhald om godkjenning av avkjørsle til Rv 546 frå Statens vegvesen.

Vedtaket er gjort med heimel i kommuneplanen og plan- og bygningslova §§ 7,17-2, 63 og jordlova § 12.

0052/06

GNR. 8 BNR. 16, NOVEN. ULOVLEG BRUK AV CONTAINERE. 

Vedtak:

1. ”I medhald av § 113 i plan- og bygningslova:

· Austevoll kommune pålegg tiltakshavar om å sende inn fullstendig søknad om løyve til tiltak for oppføring av naust etter plan- og bygningslova § 93 innan 3 veker frå melding om vedtak i denne sak blir sendt ut.

  
· Austevoll kommune fattar ikkje vedtak om pålegg om opphøyr av ulovleg bruk, fjerning eller retting av ulovleg utført arbeid i samsvar med plan- og bygningslova sin § 113 før tiltakshavar sin søknad er vurdert.

2. I medhald av § 116a i plan- og bygningslova:

· Det faste utval for plansaker rår til at Austevoll formannskap ilegger tiltakshavar tvangsmulkt for forhold som strid mot avgjerd gjeve i eller i medhald av plan- og bygningslova i samsvar med denne lov sin § 116a med eit beløp på kr. 20.000,-.  

Det faste utval for plansaker sender saka over til Austevoll Formannskap for endeleg avgjerd.

GRUNNGJEVING:

Vedtak om tvangsmulkt er ein reaksjon på eit ulovleg tiltak, der bygget ikkje er sett i den stand tiltakshavar har fått krav om.  

Slik bygget framstår i dag strid det mot plan- og bygningslova § 93. 

Plan-og bygningslova § 10-1 viser at det er kommunen si oppgåve å sjå til at plan- og bygningslovgjevnaden vert halde i kommunen”.

  
0053/06

GNR. 43, BNR. 632. EIDSBØEN. KLAGE PÅ POLITISK VEDTAK. 

Handsaming: 

Brev frå Stig Skår og Irene Waage dat. 04.04.06 vart omdelt i møte.

Framlegg frå SP v/Edvard J. Stangeland:
Planutvalet held fast på vedtak i sak 0030/06 og sender saka til Fylkesmannen for endeleg avgjerd.

  
Framlegget vart samrøystes vedteke.

Vedtak:

Planutvalet held fast på vedtak i sak 0030/06 og sender saka til Fylkesmannen for endeleg avgjerd.  
0054/06

GNR. 16 BNR. 20, ÅRLAND SØNDRE.  FYLKESMANNEN PÅKLAGAR POLITISK VEDTAK 

Vedtak:

” Det faste utval for plansaker har vurdert klaga frå miljøvernavdelinga hos fylkesmannen datert 07.04.2006, men finn ikkje å ta klaga til følgje.

Planutvalet sitt vedtak blir oppretthalde med den grunngjeving om at søkjar har eit sjøhus som skal nyttast til næringsverksemd.

Saka blir sendt Fylkesmannen i Hordaland v/justis- og forvaltningsavd. for endeleg avgjerd”.

  
0055/06

REVIDERT FORSLAG TIL REGULERINGSPLAN BLÆNES GNR. 63 BNR. 0006. RESULTAT AV MEKLING MED FYLKESMANNEN

Vedtak:

Austevoll kommunestyre godkjenner i medhald av plan og bygningslova § 27-2, reguleringsplan for Blænes gnr 63, bnr 006 slik den er forma etter meklingsmøte med Fylkesmannen   den 16.12.2005. Plankart er datert 09.05.2006 og føresegnene datert 21.02.2006.

0056/06

GNR. 70 BNR. 0015, GAUKSHEIM. FORSLAG TIL UTBYGGINGSPLAN FOR FLYTEBRYGGJE 

Handsaming: 

Tilleggsopplysningar frå Jarle Sture til saka dat. 09.05.06 vart omdelt i møte.  
Framlegg frå SP v/Edvard J. Stangeland:

Planutvalet godkjenner framlegg til utbyggingsplan og sender denne ut på høyring etter at søkjar i dialog med kommunen omarbeider føresegner og justerer plankartet.

Framlegget vart samrøystes vedteke.

Vedtak:

Planutvalet godkjenner framlegg til utbyggingsplan og sender denne ut på høyring etter at søkjar i dialog med kommunen omarbeider føresegner og justerer plankartet.

0057/06

GNR. 57 BNR. 0034 BUSSESUND.  SØKNAD OM FORTETTING AV HYTTEFELT SØKNAD OM REGULERINGSENDRING.

Vedtak:

Det faste utvalet for plansaker har vurdert søknaden frå siv ing Arne Haugen vedkomande endring av reguleringsplan for Kolbeinsvik, Bussesund, gnr 57/34, og sender saka i retur for vidare bearbeiding før utlegging til offentleg ettersyn. Følgjande endringar må gjerast:

· Planforslaget må omfatte heile området sør for eigedomen til Torild Kaland   slik at det gamle planområdet etter endring består av 2 reguleringsplanar. 

· Byggjeområder for fritidsbustader må trekkjast minimum 25 meter frå strandlina.  Dette gjeld tomtene 1, 18, 19, 20 og 27.

· Planforslaget må vera eit forslag til reguleringsplan.

· Samla tal fritidsbustader må reduserast med 25%.

· Det må leverast framlegg til føresegner for revidert plan.

· Det må visast tilstrekkeleg med parkeringsplassar for både hytteeigare og gjester.

· Eventuelle planlagde flytebrygger bør takast med i denne revisjonen.

0058/06

GNR. 42 BNR. 0005/0017. SØKNAD OM LØYVE TIL Å UTARBEIDE REGULERINGSPLAN.

Vedtak:

Det faste utvalet for plansaker har vurdert søknaden frå Planconsult AS om løyve til å utarbeide reguleringsplan for gnr 42/5 og 7, men finn det ikkje riktig no å regulere området då det ikkje er i tråd med korkje gjeldande kommuneplan eller i samsvar med framlegg til revidert kommuneplan.  
0059/06

FRAMLEGG TIL REGULERINGSPLAN FOR BUSTADFELT VED MAKKHAMN OG MAKKHAMN MARITIME BARNEHAGE. 1.GANGS HANDSAMING.

Vedtak:

Det faste utvalet for plansaker har vurdert framlegget dagsett 27.04.2006 til reguleringsplan for Makkhamn maritime barnehage sendt frå ark.kontoret Brekke Helgeland Brekke AS. Planutvalet godkjenner i medhald av pbl § 27-1.2, at forslaget vert lagt til offentleg ettersyn og sendt på høyring.  
0060/06

MOTSEGNER FRÅ FYLKESMANNEN TREKT I REGULERINGSSAKENE STOREBØ NÆRINGS- OG FRITIDSHAMN OG KALVANES GNR. 5

Vedtak:

Planutvalet viser til e-post frå fylkesmannen sin miljøvernavdeling til ordførar datert 9. mai om trekkjing av motsegn for Storebø hamneplan og Kalvanesplan og ber administrasjonen leggje fram desse sakene til kommunestyret 1. juni 2006 for endeleg handsaming.  
Rett utskrift:

Aud Margunn Vinnes

